
 

MAXKAMADDA DHAGEYSATA DACWADAHA EE DEGMADA   __________, OHIO 
QEYBTA CARRUURTA 

 
DHAGEYSIGA DHACADA:   GAL DACWADEED.   
        

GARSOORE       
 
ILMAHA DACWADA LAGU SOO OOGEY  XEER YAQAAN       
 

XUQUUQDA AAD SHARCI AHAAN LEEDAHAY 
 

 Waxaa halkan lagu caddeynayaa in ilmaha lagu soo eedeeyey jabinta sharciga wadida 
gaadiidka in ay suurto gal tahay in maxkamaddu ku soo rogto inuu bixiyo mid ah ganaaxyada  
hoos ku xusan oo la xiriira fal dambiyeedkii uu la yimid: 
 
1.  Dusha laga saarey (lagu soo rogey) bixinta ganaax iyo kharashka maxkamadda. 
 
NOOCA FAL DAMBIYEEDKA     GANAAXA UGU BADAN 
Daraja 1aad ee dambi heer hoose ah    $250.00 
Daraja 2aad ee dambi heer hoose ah    $200.00 
Daraja 3aad ee dambi heer hoose ah    $150.00 
Daraja 4aad ee dambi heer hoose ah    $100.00 
Dambi heer aad u hooseeya ah (Minor Misdemeanor) $50.00 
 
2. In la laalo (laga dhigo mid aadan isticmaali Karin) ogolaanshaha ku meel gaarka ah ee wadista 
gaadiidka ama ogolaanshaha dusha lagaala socdo ee wadida gaadiidka ee magacaaga ku qoran. 
 
3. In lagaala noqdo ogolaanshaha wadida gaadiidka ee ku meel gaarka ah,  ogolaanshaha dusha 
lagaala socdo ee wadida gaadiidka ama gaadiidka magacaaga ku qoran oo dhan.  
 
4. In lagu geliyo barnaamijka bulshada ee dusha lagaala soconayo.  
 
5. Haddii fal dambiyeedka aad la timid ee la xiriira gaadiidka uu yahay mid ka sareeya 
dambiyada heerka hoose, waxaa lagu farayaa in aad magdhaw ka bixiso dhibaatada uu geystay 
fal dambiyeedka aad geysatay ee dhinaca gaadiidka. 
 
6. Haddii lagugu soo eedeeyay in aad gaadiid waday adiga oo khamri cabsan, waxaa suurto gal 
ah in ay maxkamaddu amarto in lagugu hayo xabsiga caruurta muddo aan ka badneyn shan 
cisho, isla markaana ay maxkamaddu laasho ama kaa qaaddo ogaalaanshaha ku meel gaarka ah 
ee gaadiidka muddo sadex bilood ilaa laba sano ah ama, maxkamadda oo go’aan ku gaarta in aad 
qaadato oo dhameysato fasalo la xiriira isticmaalka maandooriyayaasha ama khamriga, 
barnaamij talo siin ah ama daaweyn ah oo maxkamaddu ay magacaabi doonto.    
 
7. Haddii lagugu soo oogey dacwad la xiriirta sharciyada gaadiidka oo aanu kuu xirneyn suunka 
wadaha gaariga markii aad waddey gaariga ama rakaab gaariga kula saaran aanu u xirneyn 
suunka waxa ay maxkamaddu kugu soo rogeysaa in aad bixiso ganaax dhan $30.00.  Haddii 

lagugu soo oogey dacwad la xiriirta in aadan xiran suunka adiga oo gaari  saaran isla markaana 
da’daadu tahay 16 sano ama ka weyn aad tahay waxa ay maxkamaddu kugu soo rogeysaa in aad 
bixiso ganaax dhan $20.00. Haddii lagugu soo oogey dacwad la xiriirta in aadan xiran suunka 
adiga oo gaari  saaran isla markaana da’daadu ka yar tahay 16 sano waxa ay maxxkamaddu kugu 
soo regeysaa dusha lagaala socdo ama lagu hoos geeyo xafiisyada arrimaha bulshada si ay kuula 
socdaan.  
 
8. Ka dib marka ay dhamaato mid ka mid ah dacwadaha koowaad ilaa shanaad ee kor ku xusan 
isla markaaana aad maxkamadda ku soo noqoto iyada oo lagugu soo cadeeyey in aadan buuxin 
mid ka mid ah shuruudihii aad heshiiska kula gaartey maxkamadda isla markaana aad joogteysay 
waddida gaadiidka taasoo khatar ku ah bulshada, waxa ay maxkamaddu go’aan ku gaari kartaa 
mid ka mid ah waxyaabaha hoos ku xusan: in ay amarto in dusha lagaala socdo si loo sugo 
nabadgelyadaada, in lagu geeyo mid ka mid ah goobaha caruurta lagu hayo, in laguu dhiibo qof 
ehelkaaga ah si uu ula socdo xaaladaada, in lagu geeyo seero, in lagugu hayo hay’ad u xilsaaran 
barbaarinta xarunta oo aad ka heli karto gargaarka barbaarin ee aad u baahan tahay, in lagu amro 
in dusha lagaala socdo; lug laguugu xiro qalab lagaala socon karo hadba meesha aad joogto.  
 
9. Haddii adiga oo aan gaarin sideed iyo toban sano jir, lagugu soo oogo laba dacwadood oo la 
xiriira dhinaca gaadiidka gaar ahaan kuwo lagu siiyo tigidho gaariga oo socda, maamulka 
gaadiidku waxa ay ogolaanshaha gaadiidka laalaysaa  90 maalmood. . Haddii adiga oo aan gaarin 
18 sano, lagugu soo oogo sadex dacwadood oo la xiriira dhinaca gaadiidka gaar ahaan kuwo lagu 
siiyo tigidho gaariga oo socda, maamulka gaadiidku waxa ay ogolaanshaha gaadiidka laalaysaa 
muddo sanada ah.  
 
10.  Waxaa lagugu qaadayaa sharciyada u degsan mas’uuliyadda maaliyadeed ee Gobolka Ohio. 
 
11.  Waxa aad xaq u leedahay in qareen kuu doodo dhamaan marxaladaha kala duwan ee 
dhageysiga dacwadda. 
 
12.  Waxa aad xaq u leedahay in aad iska aamusnaato. 
 
13.  Waxa aad xaq u leedahay in la dhageysto dacwaddaada dambigana laguugu caddeeyo si aan 
shaki ku jirin. 
 
14.  Waxa aad xaq u leedahay in aad la timaaddo caddeymo isla markaana aad su’aalo weydiiso 
markhaatiyaasha maxkamadda la horkeeno ee liddiga kugu ah. 
 
15.  Waxa aad xaq u leedahay in aad nuqul ka hesho dhageysiga dacwadda oo lacag la’aan ah 
haddii aad tahay dadka laga tirada badan yahay. 
 
16.  Adiga oo qirta dambiga, waxa aad ogolaaneysaa in ay run tahay waxyaabaha lagugu soo  
eedeeyey isla markaana waxa aad ka tanaasuleysaa in dhageysi loo qabto dacwadda adiga liddiga 
ku ah si dacwad oogayaashu u caddeeyaan in aad fal dambiyeedka lagugu soo oogey aad 
geysatay si aan shaki ku jirin, xaqa aad u leedahay in aad iska aamusnaato iyo xaqa aad u 
leedahay in aad su’aalaha weydiiso markhaatiyaasha la horkeenay maxkamadda ee dambiga 
kugu caddeynaya 

17.  Diidmada aad diiddo dacwadda lagugu soo oogey waxa aad diideysaa waxyaabaha ku xusan 
qoraalka dacwadda waxaadna codsaneysaa dhageysi maxkamadeed oo lagu soo bandhigo 
dacwadda liddiga kugu ah. 
 
18.  Haddii lagugu soo oogey fal dambiyeedyo la xiriira dhinaca gaadiidka, isla markaana uu 
kugu caddaado dambiga waxa uu fal dambiyeedkaas kuu galayaa diiwaanka kaas oo la tixgelin 
doono ciqaabta aad mudaneyso haddii aad la timaado fal dambiyeed kale oo dhinaca gaadiidka 
ah ama fal dambiyeed kalaba ah. Haddii lagugu soo oogo in aad la timid fal dambiyeed kale, 
dambigaas hore waxaa la siinayaa tixgelin si ay maxkamaddu go’aan uga gaarto in dacwadaada 
loo dhageysto sida qof weyn oo kale.  
 
19. Haddii dacwad lagugu soo oogo waxa aad xaq u yeelanaysaa in laba sano ka dib markii ay 
dhamaatey dacwadu isla markaana aad ka soo baxday xukunkii maxkamadda aad weydiisan 
karto in diiwaankaaga laga qariyo dadweynaha. 
 
20. Dacwadaada iyada oo dhan waa laga qarinayaa dadweynaha (la baabi’inayaa) haddii lagugu 
caddeyn waaayo dambiga marka maxkamad lagu soo taago ee la xiriira gaadiidka.   
 

QIRAAL 
 

Ilmaha magaciisa hoos ku saxiixan yahay ee la yimid fal dambiyeedka la xiriira 
gaadiidka iyo waalidka/qofka mas’uulka ee uu la nool yahay waxa ay caddeynayaan in la siiyey 
nuqul ka mid ah qoraalka dacwadda ee lagu soo oogey ubadkooda iyo xuquuqda sharcigu u ogol 
yahay. Dadka hoos ku saxiisan waxa kale oo ay caddeynayaan in loo sharxay si wanaagsan 
dacwada lagu soo oogey iyo ciqaabta laga yaabo in ay ku muteystaan iyo xaqa ay u leeyihiin 
qareen matala oo difaaca.  
 
 
 
 
                     
Waalidka/mas’uulka ubadka   Ilmaha lagu soo oogey fal damibyeedka qofka uu 
ilmuhu la nool yahay                                 xiriira gaadiidka  
 
Taariikh ________________________ Taariikh _______________________________ 
 
       


